
Kolej Kediaman Pertama merupakan kolej kediaman yang tertua sekali di Universiti Malaya. Ia dibina 
pada tahun 1959 dan terdiri daripada tiga buah blok ketika itu iaitu Blok A, B dan C. Kumpulan pertama 
yang menginap di kolej ini hanya seramai 28 orang sahaja dan angka ini terus meningkat dari semasa 
ke semasa. Penghuninya ketika itu terdiri daripada mahasiswa tahun 3 Fakulti Sastera dan 
Kejuruteraan yang telah dipindahkan daripada Universiti Malaya cawangan Singapura. Dengan 
bertambahnya bilangan mahasiswa di Universiti Malaya ini dan bagi memenuhi keperluan tempat 
penginapan, maka pada tahun 1971, dua blok tambahan iaitu Blok D dan E telah dibina. 
 
Kolej ini pada mulanya dikenali sebagai Kolej Pertama (First Residential College) kerana ia merupakan 
kolej yang mula-mula didirikan di kampus ini. Ia kemudiannya ditukar kepada nama Kolej Tuanku Abdul 
Rahman (KTAR) sempena mengambil nama D.Y.M.M Seri Paduka Baginda Yang Dipertuan Agong iaitu 
Tuanku Abdul Rahman Ibni Almarhum Tuanku Muhammad. Pada tahun 1978, KTAR telah ditukar 
namanya kepada Asrama Tuanku Abdul Rahman (ASTAR). Kini, kolej ini juga dikenali sebagai Kolej 
Kediaman Pertama. 
 
Semasa awal tahun 60-an, kegiatan kolej ini telah ditadbir oleh JCRC (JUNIOR COMMON ROOM 
COMMITTEE) yang kemudiannya digantikan oleh MBA (MAJLIS BERMESYUARAT ASRAMA) pada 
tahun 1975. MBA dimansuhkan dan digantikan dengan JIA (JAWATANKUASA INDUK ASRAMA) dan 
JTA (JAWATANKUASA TINDAKAN ASRAMA). Di bawah pentadbiran JTA, terdapat enam JKP 
(JAWATANKUASA PERKEMBANGAN) iaitu Kemasyarakatan, Perkhidmatan Kolej, Akademik, Kreatif, 
Sukan serta Kerohanian dan Adab Sopan. 

 
Sehingga kini, terdapat perubahan nama pada kedua-dua pentadbiran kegiatan di kolej ini. Perkataan 

ASRAMA pada JIA dan JTA telah digantikan kepada KOLEJ iaitu JIK (Jawatankuasa Induk Kolej) dan 

JTK (Jawatankuasa Tindakan Kolej) yang bersamaan dengan fungsinya. Ketika itu, lima JKP yang sedia 

ada tetap dikekalkan tetapi diubah nama kepada Kebajikan & Kemasyarakatan, Akademik & 

Intelektual, Kesenian & Kreativiti, Sukan & Rekreasi serta Kerohanian & Perpaduan. 

PENGENALAN 

KOLEJ KEDIAMAN PERTAMA 

Kolej Kediaman bukanlah sekadar dijadikan sebagai tempat penginapan, malahan ia merupakan sebuah 
tempat untuk menggalakkan proses pendidikan tidak formal dalam pelbagai bidang yang akan 
mewujudkan suasana hidup yang harmoni dan bermuafakat dalam kalangan penghuninya yang 
berbilang bangsa. 

MUKADIMAH 

Matlamat Kolej Kediaman Pertama adalah untuk menjadi sebuah kolej kediaman yang didiami oleh 
golongan mahasiswa yang berakhlak tinggi, serba boleh dalam kegiatan ko-kurikulum dan cemerlang 
dalam bidang akademik. Antara ciri-ciri yang perlu ada pada setiap penghuni kolej adalah seperti 
berikut : 

OBJEKTIF KOLEJ KEDIAMAN PERTAMA 

DIMENSI PERKEMBANGAN PELAJAR DI KOLEJ KEDIAMAN UNIVERSITI MALAYA 

Kebaikan yang diperolehi dalam melibatkan diri secara aktif dalam kegiatan kolej adalah : 
 

1. Mendedahkan pelajar kepada kehidupan berorganisasi  
2. Memupuk sikap bertanggungjawab, bekerjasama, amanah dan penuh keyakinan diri  
3. Menambahkan lagi pengalaman dan pengetahuan untuk digunakan pada masa hadapan. 

Struktur pentadbiran Kolej Kediaman Pertama terdiri daripada Pengetua, Felo, Pembantu Felo, 
Penolong Pengurus Asrama dan Kakitangan Am (Lampiran Gambarajah 1). Pengetua Kolej 
bertanggungjawab terhadap semua hal berkaitan dengan pentadbiran kolej dan dibantu secara dekat 
oleh Penolong Pengurus Asrama. Pengetua juga turut dibantu oleh felo-felo kolej. Setiap felo akan 
menjadi penasihat kepada penghuni kolej dalam segala hal berkaitan. Felo akan menjadi penyelaras 
aktiviti di bawah pentadbiran portfolio masing-masing. Setiap felo dan pembantu felo akan bergilir 
untuk bertugas pada setiap minggu dan nama felo bertugas akan dipaparkan pada papan tanda di 
hadapan pejabat kolej. 

 

PENTADBIRAN KOLEJ 

Jawatankuasa-jawatankuasa pula ditubuhkan bagi tujuan menyelaras dan melaksanakan pelbagai 
kegiatan dan projek di kolej. Terdapat 3 jenis jawatankuasa iaitu : 
 

a. Jawatankuasa Induk Kolej (JIK) (Lampiran Gambarajah 2)  
b. Jawatankuasa Tindakan Kolej (JTK) (Lampiran Gambarajah 3)  
c. Jawatankuasa Kerja Perkembangan (JKP)  

 
KEANGGOTAAN JAWATANKUASA 
1. Jawatankuasa Induk Kolej (JIK) terdiri daripada anggota-anggota berikut :  

a. Pengetua; 
b. Setiausaha Kolej Kediaman, Bendahari Kolej Kediaman, Felo-felo dan Pembantu-pembantu Felo 

Kolej Kediaman; 
c. Presiden, Setiausaha JTK dan Bendahari JTK; 
d. Jawatan Timbalan Presiden boleh diwujudkan bergantung kepada keperluan kolej dan mestilah 

mendapat perakuan Pengetua dan kelulusan Timbalan Naib Canselor (HEPA); 
e. Pengerusi-pengerusi JKP; dan 
f. Tidak lebih daripada 6 orang penghuni kolej yang dilantik oleh Pengetua dan dinamakan 

sebagai ahli-ahli JTK Dilantik. 
 
2. Jawatankuasa Tindakan Kolej (JTK) terdiri daripada anggota-anggota berikut :  

a. Presiden, Timbalan Presiden, Setiausaha JTK dan Bendahari JTK; 
b. Pengerusi-pengerusi JKP;  
c. Ahli-ahli JTK Dilantik; dan 
d. Wakil-wakil Tingkat atau Blok. 

 
3. Jawatankuasa Kerja Perkembangan (JKP) terbahagi kepada 5 bahagian iaitu JKP Akademik & 

Intelektual, JKP Kebajikan & Kemasyarakatan, JKP Kerohanian & Perpaduan, JKP Kesenian & 
Kreativiti, JKP Sukan & Rekreasi. Setiap satu terdiri daripada anggota-anggota berikut :  

a. Pengerusi, Setiausaha dan Bendahari JKP ; dan 
b. Jawatankuasa-jawatankuasa Kecil JKP tersebut. 

STRUKTUR JAWATANKUASA KOLEJ 

1. Bilik TV – terdapat bilik TV disediakan di Bilik Serbaguna (blok D).   

2. Dewan Tun Perak – berfungsi sebagai dewan rasmi dan juga tempat berkumpul semasa aktiviti-

aktiviti kolej.  

3. The Cube ASTAR – merupakan Bilik Bacaan yang boleh memuatkan 250 pelajar pada satu-satu 

masa dan beroperasi selama 24 jam.  

4. Bilik VIP – untuk pihak pentadbir dan pelajar berinteraksi, bermesyuarat dan perjumpaan 

dengan tetamu luar.   

5. Surau untuk lelaki dan wanita yang boleh memuatkan 300 pelajar.  

6. Bilik-bilik mesyuarat (A & E) dan bilik gerakan pelajar.  

7. Gelanggang Serbaguna – boleh digunakan untuk pelbagai permainan seperti bola baling, 

bola keranjang, sepak takraw dan futsal.  

8. Gelanggang bola jaring.  

9. Bilik Kostum & Props, Bilik Gamelan dan Bilik Muzik.  

10. Tempat letak motosikal berbumbung dan tempat letak kereta.  

11. Laman Santai – kawasan untuk pelajar bertemu sambil melaksanakan aktiviti kolej.  

12. Kenderaan rasmi kolej iaitu dua buah van.  

13. Sistem siaraya (P.A. system), ‘electronic display board’, sudut maklumat.  

14. Kedai runcit, kedai makan dan kedai fotokopi.  

15. Bilik pantri yang memuatkan seterika, ‘boiler’, ‘water cooler’ dan penyidai pakaian.  

16. Mesin ‘vending’ minuman tin, air minuman & ‘water life’.  

17. Pigeon holes iatu tempat di mana surat luar untuk pelajar akan diedarkan. 

18. Kemudahan internet tanpa wayar (wifi) di setiap tingkat blok-blok kediaman pelajar dan 

seluruh kawasan kolej. 

KEMUDAHAN – KEMUDAHAN KOLEJ 



 

5 

Penempatan di kolej kediaman merupakan satu KEMUDAHAN untuk pelajar, dan bukannya HAK 

seseorang pelajar. Sehubungan dengan ini, pelajar yang telah diberi keistimewaan untuk menetap di 

kolej haruslah mematuhi peraturan-peraturan yang terkandung di dalam Akta Universiti dan Kolej 

Universiti dan juga peraturan yang tertera di bawah ini: 

  

 

A PERATURAN PENGINAPAN KOLEJ KEDIAMAN   

1. Penempatan  pelajar  di  kolej  kediaman  akan  dipilih  setiap  sesi  
berpandukan  kepada garis panduan pemilihan pelajar senior sebagai 
penghuni kolej kediaman. Anggota panel pemilihan adalah terdiri daripada 
pihak pengurusan kolej sendiri. 

Pemilihan 
penghuni 

2. Semasa mendaftar, penghuni dikehendaki untuk mengisi butir-butir 
kemasukan / keluar ke dalam buku rekod yang disimpan di dalam Pejabat 
Kolej. Kunci-kunci hendaklah dikembalikan secara rasmi ke pejabat sebelum 
penghuni berkenaan meninggalkan kolej. 

  

3. Bagi mereka yang ingin menginap di kolej semasa cuti semester perlulah 
mengisi borang menginap semasa cuti semester yang boleh didapati di 
Pejabat Kolej. Tindakan akan diambil bagi mereka yang menginap secara 
haram semasa cuti. 

  

4. Hanya penghuni berdaftar sahaja dibenarkan tinggal di kolej. Pengetua 
boleh mendakwa penghuni sekiranya didapati ada setinggan di biliknya. 
Penghuni tersebut boleh dikeluarkan serta-merta dan tidak lagi dibenarkan 
tinggal di kolej pada masa hadapan. 

Setinggan / 
penghuni haram 

5. Pihak Pengurusan Kolej boleh mengarahkan penghuni mengosongkan 
tempat tinggalnya yang disediakan di kolej kediaman pada bila-bila masa 
tanpa sebab. 

  

6. Pihak Pengurusan Kolej boleh dari semasa ke semasa memberi apa-apa 
perintah atau arahan secara bertulis atau lisan yang difikirkan perlu untuk 
memelihara ketenteraman dan tatatertib kolej. 

  

7. Pihak Pengurusan Kolej dan kakitangan HEPA boleh dan akan membuat 
pemeriksaan mengejut di kolej pada bila-bila masa. 

Pemeriksaan 
mengejut 

      
B TATATERTIB KOLEJ KEDIAMAN   

1. Penghuni tidak boleh berpindah bilik tanpa kebenaran secara bertulis 
daripada Pengetua. 

Pindah bilik 

2. Penghuni haruslah menjaga kebersihan bilik dan blok masing-masing dan 
merujuk kepada Notis Peraturan Bilik yang ditampal di blok. Sebarang aduan 
mengenai kebersihan boleh dilaporkan kepada wakil tingkat masing-masing 
ataupun secara bertulis kepada Felo Bertugas. Bakul sampah mesti 
diletakkan di luar bilik sebelum jam 8.00 pagi bagi staf mengutip sampah. 

Kebersihan  
bilik 

 3. Harta benda kolej tidak dibenar dipindah atau diubah dari tempat-tempat 
asal yang ditentukan tanpa kebenaran Pengetua. Penghuni adalah 
bertanggungjawab di atas segala harta benda kolej. 

 

PERATURAN KOLEJ KEDIAMAN PERTAMA 

4. Penghuni bertanggungjawab menjaga harta benda kolej di dalam bilik: 

 Langsir – setiap bilik dibekalkan 2 helai langsir dan jika didapati hilang, 
penghuni akan dipertanggungjawabkan (sekiranya tidak dilapor) 

 Cermin tingkap – setiap bilik dibekalkan secukupnya dan jika hilang, 
penghuni akan dipertanggungjawabkan (sekiranya tidak dilapor) 

 Seterika – setiap tingkat disediakan sebuah seterika. Jika kemudahan 
disalahgunakan, setiap penghuni di tingkat berkenaan akan 
dipertanggungjawabkan. 

  

5. Penghuni yang ingin mempamerkan sebarang poster atau kenyataan di 
papan notis harus mendapat kebenaran Pengetua terlebih dahulu.  Notis 
yang ditampal harus mengandungi nama pengiklan dan harus diturunkan 
sendiri setelah tamat tempoh notis tersebut. 

Menampal poster 
atau sebarang 

jenis kertas/notis 

6. Penghuni tidak dibenarkan memelihara haiwan di kolej. Haiwan 
peliharaan 

7. Penghuni tidak dibenarkan untuk menggantung, menyidai atau menjemur 
pakaian pada tingkap-tingkap, beranda, tangga atau tempat awam kolej. 
Sila sidai pakaian anda di pantri ataupun di kawasan yang telah disediakan 
khas sahaja. 

Penyidaian 
pakaian 

8. Universiti Malaya adalah kawasan larangan merokok. Justeru itu, penghuni 
dilarang memiliki dan menghisap rokok sama sekali di mana-mana kawasan 
kolej dan universiti. 

Larangan 
merokok 

9. Penghuni  tidak  dibenarkan  untuk  membawa  masuk,  memiliki  atau 
menggunakan  apa-apa  bahan  lucah,  racun,  dadah,  minuman  keras  dan 
bermain mercun di kolej. Penghuni juga dilarang menyimpan makanan dan 
membawa makanan yang haram di sisi agama Islam di kolej. 

Kesalahan dadah 
diserahkan 

kepada pihak 
polis/berkuasa 

10. Penghuni lelaki tidak dibenarkan memasuki kawasan yang dikhaskan untuk 
penghuni perempuan dan juga sebaliknya. Pihak Pengurusan Kolej adalah 
dikecualikan dari larangan ini semasa tugas rasmi. 

  

 11. Penghuni dilarang untuk melakukan perkara-perkara atau aktiviti-aktiviti 
yang boleh mengganggu ketenteraman dan keharmonian kolej. Pihak 
Pengurusan Kolej dari semasa ke semasa boleh memberikan arahan yang 
dirasakan perlu bagi memelihara aspek ketenteraman dan tatatertib kolej. 

  

   

C TATATERTIB BERPAKAIAN   
1. Etika pakaian mahasiswa/i Universiti Malaya haruslah dipatuhi sepanjang 

masa berada di kawasan awam kolej kediaman.  (Sila rujuk Lampiran A) 
  

2. Penghuni haruslah berpakaian sopan setiap masa dan peka serta 
menghormati sensitiviti agama yang lain. 

  

3. Penghuni tidak dibenarkan berkain pelikat kecuali berpakaian Melayu 
kemas (untuk lelaki) di kawasan awam. Memakai kain pelikat hanya 
dibenarkan untuk tujuan sembahyang dan aktiviti agama di surau sahaja. 
Penghuni perempuan dilarang memakai pakaian tidur di kawasan awam. 

 

4.  Penghuni lelaki tidak dibenarkan berambut panjang dan berekor. Rambut 
hendaklah tidak mencecah paras kolar baju.  

D PERATURAN PENGGUNAAN KEMUDAHAN TV   

1. Penghuni hendaklah menggunakan kemudahan TV yang disediakan dengan 
cermat. Penghuni yang terakhir yang menonton pada satu-satu masa 
hendaklah memadamkan TV selepas selesai menonton. 

  

2. Penghuni hendaklah memastikan sistem suara TV tidak mengganggu 
ketenteraman penghuni yang lain.   

3. Penghuni juga tidak dibenarkan membuat bising semasa berada di Bilik TV 
sehingga mengganggu ketenteraman penghuni lain. Penghuni tidak 
dibenarkan berdua-duaan dalam Bilik TV. 

  

      
E PERATURAN PENGGUNAAN BARANGAN ELEKTRIK   

1. Penghuni dikehendaki menutup lampu, kipas dan lain-lain suis apabila 
meninggalkan bilik untuk mengelakkan pembaziran dan kebakaran.   

2. Penghuni sama sekali tidak dibenarkan menggunakan gegelung pemanas, 
cerek dan seterika persendirian, televisyen dan radio yang melebihi 100 
watt. Barangan elektrik yang diseludup masuk akan dirampas dan 
dikenakan bayaran denda. 

Barangan elektrik 
terlarang 

3. Penghuni   hendaklah   mendaftarkan   barangan   elektrik   mereka   yang 
dibenarkan dibawa ke kolej. 

Pendaftaran 
barangan elektrik 

4. Sila rujuk Lampiran B untuk jadual bayaran pendaftaran barangan elektrik 
dan bayaran denda.   

      
F PENDAFTARAN KENDERAAN   

1. Penghuni Tahun 1 dan 2 tidak dibenarkan untuk membawa kenderaan ke 
kampus.   

2. Penghuni lain harus mendaftarkan kenderaan mereka (jika ada) dan 
membeli pelekat kenderaan yang disediakan oleh pihak pengurusan kolej 
bagi memudahkan pihak keselamatan Universiti menjalankan tugas mereka. 

  

3. Memandangkan tempat letak kenderaan kolej adalah amat terhad, maka 
pembelian pelekat kenderaan adalah berdasarkan siapa cepat dia dapat. 
Keputusan muktamad akan ditentukan oleh PENGURUSAN KOLEJ 

  

4. Harga pelekat bagi kereta ialah RM70.00 untuk satu sesi dan bagi motosikal 
adalah RM10.00 satu sesi. 

Pelekat 
Kenderaan 

5. Penghuni harus meletakkan kenderaan mereka di kawasan yang telah 
dikhaskan. Sekiranya ini tidak dipatuhi, maka kenderaan akan dirantai dan 
penghuni akan disaman. 

 

6. Bagi penunggang motosikal, penghuni diingatkan supaya motosikal 
mempunyai jenis silencer bagi mengelakkan sebarang gangguan kepada 
penghuni lain   

G PERATURAN KECEMASAN   

1. Kebakaran 
Adalah menjadi tanggungjawab penghuni untuk mencegah kebakaran. Kebakaran 

2. Latihan kecemasan kebakaran akan dijalankan dari semasa ke semasa.   

3. Beberapa alat pemadam kebakaran disediakan di setiap blok iaitu: 

 Alat pemadam api (Fire extinguisher) 
 Water hoses 

  

4. Sekiranya berlaku kebakaran, penghuni yang pertama sekali melihatnya 
hendaklah membunyikan loceng kebakaran dan memberitahu Felo atau 
Pejabat Kolej atau Pejabat Keselamatan dengan KADAR SEGERA. Sila lihat 
Gambarajah 4 untuk laluan kecemasan sekiranya berlaku kebakaran. 

  

5. Penghuni dilarang sama sekali menyalahgunakan alat pemadam api dan 
water hoses yang berada di kolej.   

6. Rawatan 
Jika berlaku kecemasan yang memerlukan rawatan, Felo bertugas haruslah 
dihubungi. Felo bertugas bertanggungjawab untuk menghantar penghuni 
berkenaan ke hospital / klinik berdekatan sekiranya tiada perkhidmatan 
ambulan. 

  

      

H ADUAN PENGHUNI   

1. Penghuni boleh mengemukakan sebarang aduan, komen atau cadangan 
melalui borang yang disediakan di Pejabat Kolej.   

2. Sebarang aduan mengenai kehilangan atau kecurian harus dimajukan 
dengan segera ke Pejabat Kolej atau Felo bertugas.   

      
I KEGIATAN BERDUA-DUAAN ATAU BERKUMPULAN   

1. Penghuni tidak dibenarkan duduk berdua-duaan di sekitar kolej yang boleh 
mendatangkan curiga dan syak wasangka.   

2. Sebarang perhimpunan yang melebihi 5 orang di tempat-tempat awam di 
kawasan kolej mestilah mendapat kebenaran Pengetua.   

3. Surau kolej hanya boleh digunakan untuk mengerjakan ibadat dan lain-lain 
yang berkaitan dengan agama sahaja. Penghuni tidak dibenarkan 
mengadakan ceramah, kursus, perbincangan, jamuan makan dan lain-lain 
yang mencurigakan kecuali dengan kebenaran Pengetua. 

  

Maklumat Khas 

Pengetua mempunyai hak untuk mengeluarkan apa-apa arahan, perintah atau Hukuman suruhan 
secara lisan ataupun bertulis mengenai perkara yang difikirkan perlu atau sesuai dari semasa ke 
semasa. 

Hukuman ke atas penghuni yang melanggar peraturan kolej: 
i. Pelajar yang didapati bersalah mengikut peraturan yang terkandung dalam panduan ini akan 

dikenakan denda mengikut budi bicara Pengetua. 

ii. Menurut budi bicara Pengetua, pihak berkuasa tatatertib boleh menggunakan hukuman 
tatatertib terus ke mana-mana penghuni yang melakukan kesalahan tatatertib di bawah 
peraturan kolej ini sebagai ganti mengambil tindakan tatatertib di bawah Bahagian V Kaedah-
kaedah Universiti Malaya (Tatatertib Pelajar) 1995 (Lampiran C). 

BAHAGIAN HAL EHWAL PELAJAR DAN ALUMNI 
UNIVERSITI MALAYA 

 
SURAT AKU JANJI PENGINAPAN PELAJAR DI KOLEJ KEDIAMAN 

 
Saya ……………………………………………………  No. Kad Pengenalan ………………………………    
No. Matrik……………………………  No. Bilik……………  Blok …………… Kolej Kediaman …………
dengan sesungguhnya dan sebenarnya berjanji bahawa saya akan mematuhi Akta Universiti dan Kolej 
Universiti 1971, Perlembagaan Universiti Malaya 1997, Kaedah-Kaedah Universiti Malaya (Tatatertib Pelajar-
Pelajar) 1999, serta kaedah-kaedah, peraturan dan arahan lain yang dikeluarkan dan dikuatkuasa oleh 
Timbalan Naib Canselor (HEPA), Pengetua, Felo, pihak Pengurusan Kolej dan Pejabat Keselamatan 
Universiti dari semasa ke semasa sepanjang saya menghuni di Kolej Kediaman. Maka dengan ini saya 
berjanji:- 

 

1. Tidak akan melakukan sebarang aktiviti yang bercanggah dengan undang-undang negara, peraturan 
Universiti Malaya dan peraturan Kolej Kediaman semasa menghuni di Kolej Kediaman;  

2. Tidak akan terlibat secara langsung atau tidak langsung di dalam sebarang aktiviti politik dan hal-hal 
yang berkaitannya semasa menghuni di Kolej Kediaman;  

3. Tidak akan merosakkan sebarang harta benda Kolej Kediaman dan harta benda Universiti Malaya dan 
akan menjaga segala harta benda Kolej Kediaman dan harta benda Universiti Malaya dengan 
sebaiknya;  

4. Tidak akan berkelakuan dengan apa-apa cara yang boleh memburukkan atau mencemarkan nama 
Universiti Malaya dan Kolej Kediaman;  

5. Tidak akan berkelakuan dengan apa-apa cara yang boleh ditafsirkan sebagai ingkar perintah atau 
arahan yang dikeluarkan oleh Pengetua atau Felo atau Pihak Pengurusan Kolej;  

6. Tidak akan menganjurkan sebarang aktiviti atau program atau perjumpaan tanpa mendapat 
kebenaran Pengetua atau Felo Kolej Kediaman terlebih dahulu;  

7. Tidak akan terlibat di dalam sebarang aktiviti atau program atau perjumpaan yang boleh menjejaskan 
keharmonian kaum di Kolej Kediaman;  

8. Tidak akan terlibat secara langsung atau tidak langsung di dalam pembikinan atau pengedaran surat-
surat layang atau fitnah ke atas mana-mana orang di Universiti Malaya dan di Kolej Kediaman;  

9. Sekiranya peralatan yang dipinjamkan dan dipertanggungjawabkan kepada saya hilang atau rosak, 
maka saya akan membaikinya atau menggantikannya;  

10. Akan memaklumkan kepada pihak Pengurusan Kolej Kediaman dengan segera jika tidak lagi mahu 
menginap di Kolej Kediaman;  

11. Akan mendaftarkan barangan atau peralatan peribadi saya mengikut kadar seperti yang ditetapkan di 
dalam Jadual terlampir atau apa-apa kadar lain yang ditetapkan oleh Pengurusan Kolej Kediaman dari 
semasa ke semasa;  

12. Akan membayar denda mengikut kadar yang ditetapkan di dalam Jadual terlampir atau apa -apa kadar 
lain yang ditetapkan dari semasa ke semasa oleh Pihak Pengurusan Kolej Kediaman sekiranya saya 
melanggar Peraturan yang ditetapkan.  

 
Saya sesungguhnya faham bahawa dengan pelanggaran Aku Janji ini, saya boleh dikenakan tindakan 
tatatertib seperti yang ditetapkan oleh pihak berkuasa tatatertib Universiti Malaya dan pihak Pengurusan 
Kolej Kediaman. 

 
Saya bersetuju bahawa apa-apa denda yang dikenakan ke atas saya akan dihantar ke Pejabat Bendahari 
untuk dicaj ke dalam akaun saya. 

 

 .............................................................. 

(Tandatangan Pelajar) (Tarikh) 

Gambarajah 2 :  Jawatankuasa Induk Kolej (JIK) 

PENGETUA 

FELO-FELO 

SETIAUSAHA (JIK) 

KOLEJ KEDIAMAN 

BENDAHARI (JIK) 

KOLEJ KEDIAMAN 

PRESIDEN 

SETIAUSAHA JTK BENDAHARI  JTK 

PENGERUSI JKP 
KEBAJIKAN & 

KEMASYARAKATAN 

PENGERUSI JKP 
AKADEMIK & 
INTELEKTUAL 

PENGERUSI JKP SUKAN & 
REKREASI 

PENGERUSI JKP 
KESENIAN & KREATIVITI 

PENGERUSI JKP 
KEROHANIAN & 

PERPADUAN 

6 ORANG JTK DILANTIK 

Petunjuk: 

JTK : Jawatankuasa Tindakan Kolej 

JKP : Jawatankuasa Kerja Perkembangan 

PEMBANTU-PEMBANTU 
FELO 

Gambarajah 4 : Pelan Laluan Kecemasan Kolej Kediaman Pertama  

Sekiranya terdapat sebarang kesamaran, kemusykilan atau pertikaian tentang mana-mana bahagian di 
dalam buku panduan ini, Pengetua diberi kuasa untuk membuat keputusan muktamad. 
 
NOMBOR-NOMBOR TELEFON PENTING 
 

 

Pejabat Keselamatan UM 03-7967 3470 
03-7956 7405 (Pejabat Utama) 
03-7967 3582 (Kaunter 24 jam) 
03-7967 7070 (Hotline 24 jam) 

Pejabat Hal Ehwal Pelajar & Alumni 03-7967 3506 
Klinik Kesihatan Pelajar 03-7949 2837 
Balai Bomba dan Penyelamat Pantai  03-2282 4444 
Balai Polis Pantai  03-2282 2222 
Unit Kecemasan Pusat Perubatan UM 03-7950 2517 

MAKLUMAT KOLEJ KEDIAMAN PERTAMA 
 
Alamat Surat-Menyurat: 
Kolej Kediaman Pertama 
Universiti Malaya 
50603 Lembah Pantai 
Kuala Lumpur 
 
Nombor Telefon: 
03-7956 7898 
03-7967 3415 
 
Nombor Faks: 
03-7956 6117 
 
Laman Web: 
http://kk1.um.edu.my 

Pertama Selamanya 

 

Kembangkan Sayap 

Semangatmu Biar Terbang 

Melayang Ke Seluruh Angkasa 

Menjadi Juara Untuk  

Selama – Lama 

Berjaya Menjulangkan Nama 

Biar Beribu Halangan  

Cabaran Mendatang 

Tak Usah Gentar Hadapi Segala 

Usah Tunduk Pada Semua Angkara 

Kitalah Yang Menentukan 

Kemenangan…… 

 

Kolej Pertama  

Terbilang Di Mana – Mana 

Bukan Sekadar Impian 

Bukan Sekadar Mainan 

Kejayaan Kan Jadi Milik Kita 

Di Dalam Genggaman 

Menjadi Juara…. 

Berusaha…. 

 

Capailah Ke Langit Yang Tertinggi 

Kuatkan Jati Diri 

Bangkit Dan Bersuara 

Jangan Pernah Mengalah 

Jangan Pernah Putus Asa 

Kitalah Juara 

Teruskan Bersama – Sama 

Kolej Pertama 

 

Lagu dan Lirik: Ikhwan Zakaria  

Lagu Kolej Kediaman Pertama  




